
масъулияти чекланган жамият. 

Таҳририят манзили: 

Тошкент шаҳри, Яккасарой тумани, Кичик 

Бешёғоч кўчаси, 70/10-уй. Электрон манзил: 

scienceproblems.uz@gmail.com 
Телеграм канал: 

https://t.me/scienceproblems_uz  

mailto:scienceproblems.uz@gmail.com
https://t.me/scienceproblems_uz

Abstract. The article considers and analyses scientific and work programs for the 2020-2021 academic year 

Gulistan State University. In this scientific study, the process of teaching philological areas was analysed and 
recommendations were made to eliminate common problems. 

Kirish. Chet tilini o‘rganish til o‘rganuvchilarga qiyinchilik tug‘dirishi holatlariga ko‘p 

duch kelamiz va kasbiy nuqtai nazardan kuzatib boramiz. Chet tili o‘rganish jarayonidagi 

qiyinchiliklarni bartaraf etish chet tilining asosiy va doimiy qo‘llaniladigan darajasini 

o‘zlashtirishda uzoq muddat talab etadi. Qiyinchiliklarning asosiy ko‘zga tashlanadigan qismi 

chet tili talaffuzidir. O‘rganilayotgan til ikkinchi til bo‘lgan holatda ikki til ya’ni, ona tili hamda 

chet tili o‘rtasidagi interferensiya namoyon bo‘ladi. Ammo, o‘rganilayotgan til uchinchi til bo‘lsa 

interferensiya uch til ta’sirida yuzaga keladi. Bu holatda o‘rganilayotgan tilda aniq va ravon 

so‘zlashish bir muncha qiyinlashadi.  

Til o‘rganuvchilar o‘rganilayotgan til grammatikasi va lug‘at boyligini oshirgan bo‘lishiga 

qaramay ularda og‘zaki nutq shakllanishi yoki chet tilida erkin so‘zlashish qobiliyati rivojlanish 

darajasiga chiqmay qolish holatlari tajribalarda kuzatiladi. Buning sababi, talaffuzdagi 

xatoliklar, o‘z fikrini aniq tinglovchiga yetkazishda to‘siq bo‘lib, til o‘rganuvchining ruhiyatiga 

ta’sir etgan holda ularning chet tilida gaplashish istagini so‘ndiradi, yoki o‘zlashtirishni 

kechiktiradi. 

Yangi O‘zbekistonda taʼlim tizimini tubdan o‘zgartirish, taʼlim tizimini xalqaro 

standartlarga integratsiyalash, mehnat talabiga javob beruvchi kadrlarni yetishtirish 

maqsadida katta islohatlar amalga oshirilmoqda. Jumladan oliy taʼlim tizimini dunyo 

standartlari darajasiga olib chiqish, ularni xalqaro mingtalik reytinga kiritish, shu jumladan, 

o‘quv yurtlariga qabul qilishda obʼektiv va adolatli tizimni o‘rnatish, nufuzli chet el 

universitetlari filiallarini tashkil etish borasidagi amaliy ishlar bajarilmoqda. 

Tahlil. Oliy taʼlimda chet tili talaffuzini o‘qitishni takomillashtirish borasida mavjud 

masalalarga to‘xtalishni joiz deb bildik. Filologik yo‘nalish talabalariga ingliz tili talaffuzini 

o‘qitish yuzasidan amalda qo‘llanilayotgan o‘quv dasturlari va materiallarining tahlili 

tadqiqotimiz oldidagi vazifalardan biridir. Bundan ko‘zlangan asosiy maqsad talabalarga ingliz 

tili talaffuzini o‘qitishda darslar samaradorligini belgilab beruvchi omillarning jarayondagi 

o‘rnini o‘rganishdan iborat. 

M. Vrembel [4, Р.195] fonetika fani o‘quv darsliklarini tahlil qilib, shu kunga qadar

talaffuzni rivojlantirishda audio-lingual metod ustunlik qilishini, fonetik bilimlardan ongli 

ravishda foydalanishga qaratilgan mashqlar, mustaqil o‘zlashtirish, o‘z ustida ishlashga doir 

mashqlarga hozirgi kunga qadar keng eʼtibor qaratilmayotganini taʼkidlaydi va chet til 

o‘qitishda talaffuzga bo‘lgan eʼtibor sustligini aytib o‘tgan. L. Bussning ham fikri M. Vrembel 

bilan hamohang. L. Buss [2, Р. 620] ko‘plab chet til o‘qituvchilari zamonaviy o‘qitish 

metodlarini bilmasligiga eʼtiroz bildirgan. Darhaqiqat, o‘qituvchilarning taʼlim berishda ko‘plab 

xatoliklarga yo‘l qo‘yishi, belgilangan dars soatidan unumli va samarali foydalana olmasligi 

ko‘zga tashlanadi. Chet tili o‘qituvchilari o‘qitishda til talaffuziga yetarlicha eʼtibor 

https://doi.org/10.47390/SP1342V3SI4Y2023N52

qaratmasligini til o‘rganuvchilar talaffuzidagi xatoliklar oshkor etadi. Bu nafaqat ikkinchi chet 

tilida filologik yonalish talabalarida ham seziladi. 

Talaffuz borasidagi sustlik, har bir tilning sof talaffuzini saqlab qolish borasidagi say-

harakatlarning zaifligi yaqqol namoyon bo‘ladi. Til o‘rganishda eng muhimi chet tilida gapirishi, 

so‘zlasha olishi, fikrini bayon etish deya qarash, talaffuzni inobatdan chetta qolishiga zamin 

yaratmoqda. Bunday holat til sohiblari(ingliz tili)da ham dolzarb muammo hisoblanadi. M. 

Аshbi [1, Р. 11–14] Buyuk Britaniyada til talaffuzi tarixini o‘qitish, ular ustida izlanish 

yuzasidan muammolar borligini bildirgan. Til yillar davomida shakllanadi va o‘zgaradi. Til 

tarixini o‘rganish esa tilning aslini o‘rganish va uni saqlab qolishga imkon yaratadi. Shu jihatdan 

ham talaffuz tarixini o‘rganish muhim ahamiyatga ega.  

Respublikamiz oliy taʼlimida chet tili talaffuzi uning fonetik va fonologik jihatlarini 

o‘qitish jarayonida bir nechta kitob va saytlarga murojaat etadi. Misol «Xorijiy til va adabiyoti» 

yo‘nalishining “Kommunikativ-normativ fonetika” [8] fan dasturini taxlilini qildik. Fan dasturi 

Samarqand davlat chet tillari instituti kengashi tomonidan tasdiqlangan. Dasturda asosiy va 

qo‘shimcha adabiyotlar sifatida quyidagilar keltirilgan. Аsosiy adabiyotlar: Sadiyeva N. O. 

Practical Course of English Phonetics.; Аrakin V. D. Практический курс английского языка (I 

и II части), –M, 1998.; Sokolova M. А. Практическая фонетика Английского языка –M, 2001.; 

Korobova Практикум по произношение и чтение. Qo‘shimcha adabiyotlar sifatida 

Hancock M. English Pronunciation in Use. Intermediate and Above, CUP. 2003.; Hancock M. 

English Pronunciation in Use. Advanced book with answers (with 5 audio CDs) berilgan. 

Umumiy soat 124 soat, shundan 68 soati amaliy mashgʼulotlar (34 ta mavzuni o‘z ichiga 

oladi) uchun qolgan 56 soati mustaqil taʼlimga (23 ta mavzuni o‘z ichiga oladi) ajratilgan.  

Аsosiy adabiyotlar ro‘yxatidagi birinchi va to‘rtinchi kitoblar nashri ko‘rsatilmagan. 

Internet yordamida izlaganimizda ushbu kitoblar borasida bironta ham maʼlumotga duch 

kelmadik. Bundan maʼlum bo‘ladi-ki, adabiyotlar yetarli emas, tor doirada belgilangan. Bunday 

holat Guliston davlat universitetida ham kuzatiladi [5]: Аsosiy adabiyot sifati bitta Sokolova 

M.А. Практическая фонетика Английского языка. Учебник для студентов высших

учебных заведений. Москва. 2003 g. Keltirilgan. Qo‘shimcha adabiyotlar sifatida esa: Mark

Hancock. English Pronunciation in Use. Cambridge Univ. Press. 2000.; Antipova E. Ya. English

Intonation. Leningrad, 1974.; Cambridge Advanced Learners Dictionary, L., 2000.; Dikushina O.

I. English Phonetics – M., 1965.; Gimson A. C. An Introduction to the Pronounciation of English.

Ldn., 1964.; Kingdon R. English Intonation Practice. England, 1960.

Аsosiy kitoblar sifatida ingliz adabiyotlari belgilanishi lozim. Sababi fan doirasida shu til 

fonetikasi va talaffuzi o‘qitilmoqda. Asosiy va muhim ahamiyatga ega ingliz adabiyotlari 

qo‘shimcha adabiyotlar tarkibida keltirilgan. Bu adabiyotlar yiliga nazar solsangiz 20 yil oldin 

nashrdan chiqqan. To‘gʼri asosiy maʼlumotlar o‘zgarmaydi. Biroq, kitob dizayni hozirgi 

yoshlarni o‘ziga jalb qilmaydi. Maʼlumgi kitob dizayni ham kitobdan foydalanuvchini o‘ziga 

tortuvchi asosiy omillardan biri. Yana bir jihati audio materiallarning yetarli emasligi. Til 

o‘rganuvchilar talaffuzni eshitib, tinglab, ulardagi farqlarni anglash orqali talaffuz ko‘nikmasini 

rivojlantirib boradi. Shunday ekan, audio materiallar bilan boyitilgan adabiyotlarni fan 

dasturiga kiritish lozim (mavjud adabiyotlarni saqlagan holda). Yana bir jihatga diqqatimizni 

qaratadigan bo‘lsak, kitoblarning asosiy qismi rus tilidagi adabiyotlar. Bizning yurtimizda ta’lim 

yo‘nalishlaring katta qismini o‘zbek guruhlar tashkil etadi. O‘zbek tilidagi nashrlar mavjud 

emasligi yana bir muammoli holat hisoblanadi.  

Ilmiy izlanishdar jarayonida (SamDChTI) talabalardan qaysi kitoblardan darslar 

o‘tilayotganini so‘raganimizda, faqatgina institut tomonidan nashr qilingan, fan dasturida 

keltirilgan mavzular jamlanmasidan (UMK), fan dasturida kiritilmagan boshqa adabiyotlardan 

foydalanishlari aniqlandi. Bu shuni anglatadi-ki, fan dasturida keltirilgan adabiyotlar bilan 

talabalar tanish ham emas. 

 O‘z o‘rnida savol tugʼulishi tabiiy, yaʼni “Talabalar kerakli barcha kitoblarni sotib 

ololmasligini inobatga olib, oliygoh kutubxonalari talabalarninig kitobga bo‘lgan extiyojini 

taminlay olmaydimi?”. Unga javobimiz quyidagicha: Аgar talabalarni fanga qiziqtira olmasak, 

kutilgan natijaga erisha olmaymiz. Talabada fanni o‘zlashtirishga bo‘lgan qiziqishni, 

mativatsiyani uygʼota olsak, talaba kerakli adabiyotni albatta topadi. Ilm olishda birgina kitobga 

bogʼlanib qolish, unga bo‘lgan qiziqishni so‘ndiradi. Bir necha adabiyotlardan foydalanish 

talabalarda izlanishga, o‘z ustida ishlashga undaydi. 

O‘zDJTU talabalaridan olgan javobimizga ko‘ra ingliz tili fonetikasidan M. T. Irisqulov, А. 

S. Shatunova, А. А. Muzikina muallifligi ostida chiqarilgan “English Phonetics” kitobidan o‘tadi.

Ushbu kitob nazariy jihatdan ham, amaliy jihatdan ham yaxshi adabiyot hisoblanadi. Biroq,

ushbu o‘quv adabiyoti audio materiallarga ega emas. talabalar trantskripstsiyaga asoslangan

holda talaffuz mashqlarini bajara olishi mumkin. Bu vaziyatda o‘qituvchining talaffuzi talabalar

uchun yagona vosita bo‘lib qoladi. O‘zDJTU o‘quv dasturida [10] keltirilgan adabiyotlar ro‘yxati

quyidagilardan iborat: Mark Hancock. English pronunciation in use. 2003. Cambridge

University press; J. D. O Connor Clare Fletcher. Sounds English. A pronunciation practice

book.1997.; Martin Hewings. Pronunciation tasks. A course for pre-intermediate learners.

Cambridge University press, 1993.; Iriskulov M.T., Shatunova A.S. English Phonetics. – T. 2006.;

Iriskulov M.T., Shatunova A.S. Practical English Phonetics Achievement Tests, T., 2007.; Ann

Baker Tree or Three. Second edition. Cambridge, University press, 2007.; Ann Baker Ship or

Sheep. Third edition. Cambridge, University press, 2006.; Martin Hewings. Pronunciation

Practice Activities. Cambridge, 2004.; O‘Connor. Better English Pronunciation. Cambridge,

1995.; Peter Roach English Phonetics and Phonology. A Practical Course. Cambridge, 1994.

Keltirilgan adabiyotlar ro‘yxati SamDChTI fan dasturiga nisbatan ko‘p va ingliz 

adabiyotlari soni jihatidan ham farqlanadi. Biroq, oliygoh talabalari keltirilgan ro‘yxatdagi 

adabiyotlarni to‘liq maʼlumotga ega emas va birgina kitobdan foydalanib kelinmoqda. 

Guruhlarda ham birgina kitobga “qaramlik” holati mavjud. Undan tashqari O‘zDJTU fan 

dasturida ham keltirilgan adabiyotlar nashri eski, yillar davomida asosiy adabiyotlar yangilanib 

borishi, yili eski bo‘lsada o‘z samarasini yo‘qotmagan adabiyotlar qo‘shimcha adabiyotlar 

ro‘yhatiga kiritilsa maqsadga muvofiq bo‘ladi.  

Tadqiqot jarayonida ona tili va fonetikasi o‘qitilishiga doir holatni o‘rganish maqsadida 

tajriba sinov ishlari o‘tkazilgan oliygohlarga murojaat etdik. Maʼlum bo‘lishiga ko‘ra, 

O‘zbekiston davlat jahon tillari universiteti [11], Guliston davlat universiteti [6] va Samarqand 

davlat chet tillari institutida [9] filologik yonalishining (ingliz tili), bakalavr davrida faqat 1 kurs 

uchun “O‘zbek tili” fani kiritilgan va bu 120 soatni o‘z ichiga oladi. O‘zbek tili fonetikasi alohida 

fan sifatida kiritilmagan. Biroq ushbu soat o‘zbek tili fonetikasini o‘qitishga yetarli emas, sababi 

kiritilgan mavzular qisman o‘rganib chiqishga qaratilganligi birinchi va o‘rganilayotgan tilning 

fonetik jihatlarini o‘rganish va solishtirishga yetarli emas deb hisoblaymiz. 

Taʼlim jarayoniga bo‘lgan zamonaviy talablar bo‘lajak o‘qituvchilarni kasbiy-pedagogik 

jihatdan yetuk mutaxassislar qilib yetishtirishda leksik, grammatik, nutqiy faoliyati 

shakllantiruvchi chuqur kasbiy bilimlar bilan birgalikda, keng intellektual salohiyatga ega 

bo‘lgan shaxsni (o‘qituvchi) shakllantirishni asosiy maqsad qilib belgilanishi lozim. 

Chet til talaffuzini takomillashtirishda nazariy bilimlarni mustaxkamlash maqsadi 

amaliy mashgʼulotlar sonini oshirishning tarafdorimiz. Chunki nazariy bilimdan ko‘ra amaliyot 

talabalar ongida tez muhrlanadi. Bu jarayonda Oliy taʼlim muassasalarining chet tili talaffuzi 

ko‘nikmalarini yanada shakllantirish, tuzatish, kommunikativ foaliyatini ongli ravishda qiyosiy, 

fonologik va fonetik yondoshuvlarni birlashtirgan holda amalga oshiriladi. 

Talaffuz tilning ogʼzaki nutqdagi ifodasi. Uning birligi tovushlar hisoblanib, ularni 

talaffuz qilishda bir muncha qiyinliklar yuzaga kelishi borasidagi bilim va fikrlarimizni ilmiy 

ishimizda keltirib o‘tdik. Har bir nazariyaning amaliyotda qo‘llanilishi uning yanada 

mustahkam o‘zlashtirib olishning samaradorligini oshiradi.  

IXX asr oxirlarida xalqaro munosabatlarning rivojlanishi davr talabiga aylanib bordi. O‘z 

navbatida bu, chet tillarini o‘qitishda muhim masalalarni yuzaga keltirdi. Shunday ekan, ingliz 

tili talaffuzini rivojlantirishga doir bir necha mashqlarni keltirib o‘tamiz. 

Аmerikalik metodist M. Berlits chet tilini o‘qitishda birinchi til (taʼsiri) omilini oldini 

olish maqsadida to‘gʼri metodni (direct method) chetdan kelgan immigrantlarga qo‘llashni 

tavsiya etdi va buni amalda qo‘lladi [7, p. 57]. Ushbu metodning asosiy talabi bu ona tilini 

qo‘llamagan holda til o‘qitishdan iborat. Bu borada “Mind Your Language” [12] nomli 

ko‘rsatuvlar seriasi olingan. YouTube orqali ko‘zatsangiz, eski bo‘lsada qiziqarli olingan ingliz 

tili darslarini ko‘rishingiz bilan bir qatorda, nafaqat ingliz tili balki boshqa tillardan ham bir 

qancha so‘zlarni o‘zlashtirib olish imkoniyatiga ega bo‘lasiz. Immingrantlarning birinchi tili 

ishtirokisiz ingliz tilini o‘zlashtirib olishini kuzatarkansiz, ushbu metod chin maʼnoda o‘z 

maqsadini amalga oshirishga erishganini guvoxi bo‘lasiz. Аlbatta bu ko‘rsatuv senariy 

asosida olingan, real qaraydigan bo‘lsak, to‘gʼri metodning bir qancha afzalliklari bo‘lishiga 

qaramay, o‘z navbatida qiyin tomonlari ham mavjud. Yaʼni, bu metod yordamida umumiy 

maktablarda qo‘llash kutilgan natijani bermasligini X.D Brovn o‘z kitobida keltirib o‘tgan [3, p. 

26]. Biz X.D Brovn keltirib o‘tgan sabablarga qo‘shilgan holda, to‘gʼri metod interferentsiya 

yuzaga kelishini oldini olishi mumkin. Аmmo, bu metod til o‘rganuvchilarni tez va oson 

ravishda chet tili o‘rganishini birmuncha (o‘qituvchi nutqini tezda anglab olishi qiyin, vaqt 

masalasi, so‘zlarni mimika, qo‘l va tana harakatlari yordamida tushuntirish hollarining 

mavjudligi, o‘quvchilarning o‘qituvchidan mavju yuzasidan tushunmagan joyini so‘rab 

olishining murakkablashi) qiyinlashtiradi. 

Xulosa. Tahlilga tortilgan oliy taʼlim muassasalari fan dasturidagi adabiyotlarni 

butunlay samarasiz deya hisoblashdan yiroqmiz. Ushbu adabiyotlar yil jihatidan eski turdagi 

adabiyotlar ro‘yhatiga kirsada nazariy jixatdan kerakli maʼlumotlarga ega. Biroq 

o‘rganilayotgan til talaffuzini rivojlantirishda ushbu adabiyotlar yetarli deb hisoblamaymiz. 

Bunga sabab, talaffuzdagi tovush interferentsiyasiga bevosita ona tili tasiri mavjud. Keltirilgan 

adabiyotlar esa faqat ingliz tiliga oid. O‘zbek tili taʼsiri borasida biron maʼlumotga ega emas. 

Maʼlum-ki, taʼlim tili rus tili bo‘lgan guruxlar ham mavjud. Bu borada ham biron maʼlumotga 

duch kelinmaydi.  

Yuqoridagi fikr-mulohazalarga qo‘shimcha qilgan holda, ona tili fonetikasi taʼlim 

jarayonida chuqur o‘qitilishi muhim deb hisoblaymiz. Bunga sabab esa, chet tili o‘rganish 

jarayonida birinchi tilning taʼsiri yoki ikkinchi tilning birinchi tilga taʼsiri kuzatiladi. Mana shu 

holatlarni bartaraf etishda ikki tilning fonetikasini o‘qitish, ular orasidagi farqli va o‘xshash 

tomonlarini o‘rganish to‘gʼri va oson yechim bo‘ladi. Bu bir tomondan o‘rganilayotgan tilni 

to‘gʼri va to‘liq o‘rganishga yordam bersa, ikkinchi tomondan ona tili sofligini saqlashga 

ko‘maklashadi. 

